
Hidona amin’ny andrinjiro

ny firenena

Ny Valosoa sy fakafaka04 aprily 2020- 04 Mey 2020, faMonjana tsy MitoMbina

ny marina momba ny raharaha mpanao gazety arphine,

nogadrain’ny fitondrana rajoelina nandritra ny 1 volana

R
ehefa nogadrain’ny
fitondrana Rajoe-
lina nandritra ny 1

volana ny mpanao gazety
Arphine Rahelisoa, sady
talen’ny famoahana ny
gazety Ny Valosoa Vao-
vao ity, ny 4 aprily 2020
ka hatramin’ny 4 mey
2020 dia nivoaka ny fonja
ny alatsinainy 4 mey
2020. Izany hoe mitsinge-
rina omaly 4 mey 2022 ny
faha-2 taona nivoahany
ny fonjan’Antanimora re-
hefa nampidirin’ny minis-
tra Lalatiana, ry Rinah
Rakotomanga ary ny fi-
tondrana Rajoelina am-
ponja izy tamin’izany
fotoana izany, nandritra
ny nisian’ny hamehana
ara-pahasalamana teto
amintsika. Nanambara ny
filoha Rajoelina ny ala-
hady 3 mey 2020, nandri-
tra ny fanamarihana ny
andro eran-tanin’ny andro
fanaovan-gazety, fa ha-
voaka ny mpanao gazety
nampidirina am-ponja, ka
ny ampitson’iny dia na-
voaka an’Antanimora
tokoa i Arphine ny alatsi-
nainy 4 mey 2020. Izao
anefa afak’omaly dia ni-
laza indray ny ministra
Lalatiana, fa tsy nisy mpa-
nao gazety nogadraina
noho ny asany tamin’ity fi-
tondrana Rajoelina ity, ny
filoha Rajoelina mihitsy
anefa tamin’izany no ni-
laza fa havoaka ny mpa-
nao gazety.
Marihina fa zavatra tsy
nataony no nampidirana
am-ponja ny mpanao ga-
zety Arphine Rahelisoa
tamin’izany. Nandritra ny
hamehana ara-pahasala-
mana ny taona 2020, tao
aorian’ny 21 martsa 2020

Sarotra sy mampanahy mafy ny lalan-koavin’ny fi-

renena, raha araka ny dinika nifanaovan’ireo solon-

tena samihafa momba ny lohahevitra ny amin’ny

mpiasa, ny fanondrotan-karama, ny fiakaran’ny

vidin-tsolika, ary ny fidangan’ny vidim-piainana.

Nambara fa  raha mbola toy izay hatrany no ho fia-

san’ny fitondrana, fa tsy hanova politikam-pitanta-

nana, dia hidona amin’ny andrinjiro ny firenena. Asa

firy amin’ny olona eo amin’ny fitondrana no mba ni-

haino ireny adihevitra tamin’ny fahitalavitra ireny ny

alahady hariva lasa teo? Sy iza no mba nandray na

ahoana no nandraisany ny hevitra na tolokevitra avy

amin’izy ireo?

Misy loza mitatao ny firenena ankehitriny  ary tsy

hiandry fotoana ela izany raha ny zava-misy na hisy

no sainina. Mazava loatra, fa ny voalohany

amin’izany ny momba ny fiainam-bahoaka, izay ro-

tehin’ny fidangan’ny vidim-piainana isan’andro. Tsy

maintsy mbola hiakatra anefa izany tsy ho ela ary

hamotika ny fiainam-bahoaka ho mafy kokoa noho

izao efa misy izao. Miharihary fa niteniteny foana i

Andry Rajoelina tamin’ny fampielezan-kevitra na-

taony tamin’ny fifidianana filohan’ny Repoblika ireny,

raha nampanantena vidin-javatra mora amin’ireo en-

tana fanjifan’ny vahoaka andavanandro.  Ny itovian-

kevitry ny maro, dia ny tarehimarika notanisaina

amin’ny fanondrotan-karama natolotry ny filohan’ny

Repoblika, dia tsy hahavaha ny olam-bahoaka veli-

vely, indrindra ny mpiasa amin’ny orinasa tsy mian-

kina, sy ireo maro an’isa tsy anaty orinasa mihitsy,

fa mamelon-tena izay tsy voakasik’izany. Efa latsaka

lalina loatra ilay olana, dia ny elanelana be misy eo

amin’ny fidangan’ny vidim-piainana sy ny fiaka-

ran’ny karama na ny fivelomana, ary toy izay koa

ilay fahantram-bahoaka.

Ny fitondrana anefa hita ho tsy hahavaha olana mi-

hitsy manoloana izany. Efa nambara hatramin’ny ela

teto amin’ny gazety, fa ny ataon’ny fitondrana Ra-

joelina dia toy ny mpitsabo manome fanafody para-

setamôla ny marary voan’ny homamiadana. Tsy ho

lasa lavitra araka izany ny fitsaboana ary tsy haha-

sitrana ny marary velively. Ny hany fanantenan’ny

vahoaka sisa, dia efa nilaza ny avy amin’ny antoko

Tiako i Madagasikara (TIM), fa manana ny vahao-

lana amin’izany hanarenana izao manjo ny vahoaka

izy, raha araka ny nambaran’ny filoha Nasiônaliny,

Ravalomanana Marc, tany amin’ny faritr’Alaotra ta-

min’ny faran’ny herinandro teo, nanambara koa izy

fa tena vonona fa tsy vonombonona hanompo ny

vahoaka sy ny firenena, tena vonona hanavotra ny

firenena.

Sôh’son

Que le Sacré Cœur de Jésus soit loué, adoré et glorifié à
travers le monde pour des siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Fitahiana R.

Dites cette prière 6 fois/ jour pendant 9 jours et vos
prières seront exaucées même si cela semble impossible.
N’oubliez pas de remercier le Sacré Cœur avec pro-
messe de publication quand la faveur sera obtenue.

Ny fivoriamben’ny COM tamin’ity herinandro

zety valosoa rakoto, izay
efa tsy namoaka pub, na
namoaka zavatra tao
amin’io pejy io intsony ha-
tramin’ny 21 martsa 2020
nidiran’ny valanaretina
coronavirus teto amin-
tsika. Arak’izany nampidi-
rina am-ponja tamin’ny
zavatra tsy nataony akory
i Arphine 2 taona lasa
izay.
Noho izay tsingerin-taona
mangidy teo amin’ny fiai-
nany izay, nanambara izy
omaly fa:” 2 taona an-
droany 4 mey no nivoa-
hako ny Fonjan'Antani-
mora, nisy nahazo tom-
bontsoa tamin'izany ve ia-
nareo nanagadra ahy
izay mpanao gazety kely
ity? Mafy ny nahazo nefa
tsy atao mahakivy, fa ze-
zika natao hampiroborobo
ny fitiavana  ny asa sy ny
tanindrazana  izany.”
Marihina fa 10 taona ny
gazety Ny Valosoa Vao-
vao an-taratasy tamin’ny
taona 2020 io, sy ny pejy
facebook-ny: gazety valo-
soa rakoto, tsy nisy olana
mihitsy tamin’ny lahatso-
ratra na ny zavatra izay
navoakany, nandalo ny fi-
tondrana tetezamita, ny fi-
tondrana Rajaonarimam-
pianina ary herintaona ny
fitondrana Rajoelina ta-
min’izay, tsy nisy mihitsy
ny olana, fa ny zavatra
navoakan’ireo olona tany
an-dafy: tia sy mapana-
raka ny gazety Ny Valo-
soa Vaovao, izay tsy
nataon’i Arphine akory no
nanagadrana azy. Tena
tsy rariny satria zavatra
tsy nataony no nampidi-
ran’ny fitondrana Rajoe-
lina azy am-ponja.

Isambilo

nidiran’ny valanaretina
coronavirus teto amint-
sika, tsy namoaka gazety
amin’ny taratasy intsony
ny gazety Ny Valosoa
Vaovao, toy izany koa, tsy
nisy ny famoahana ta-
min’ny tambazotran-tse-
rasera facebook ny loha-
teny pejy voalohan’ny ga-
zety tamin’izany sy io ga-
zety ara-taratasy io fa
nalefa amin’ny tambazon-
tran-tserasera. Ny adiresy
facebook ny gazety Ny
Valosoa Vaovao dia: ga-
zety valosoa rakoto. Misy
kosa anefa olona tia sy
mpanara-dia ny gazety
Ny Valosoa Vaovao any
an-drafy, any Frantsa, na-
morona pejy facebook
hafa ka ny adiresin’izany
facebook izany dia: ny va-
losoa vaovao, io facebook
tany an-dafy io tamin’
izany fotoana izany no
namoaka tamin’ny pejy
facebook-ny fa:”Rajoelina
mpamono olona, Rajoe-
lina assassin, Rajoelina
killer!”. Ny antony namoa-

han’ireo olona any an-
dafy ireo izany dia noho
ny Filoha Rajoelina sy ny
fitondrana tarihany ta-
min’izany fotoana izany,
tsy nanaja ny fepetra
amin’ny hamehana ara-
pahasalamana tsy ma-
hazo mamory olona ma-
robe tamin’ny fizaran’izy
ireo ireo fanampiana
vatsy tsinjo, vary mora,…
nefa nitangorona marobe
ny olona, mety nanamora
ny fiparitahan’ny valana-
retina. Amin’ny maha-ta-
len’ny famoahana ny
gazety Ny Valosoa Vao-
vao an’i Arphine dia izy no
nantsoin’ny ao amin’ny
cybercriminalité, nefa tsy
misy idirany mihitsy izay
nataon’olona tany an-dafy
tany. Voamarina tao amin’
ny cybercriminalité raha-
teo izany, olona any an-
dafy no mitana ny pejy
facebook : ny valosoa
vaovao ary pejy facebook
eto an-toerana an’ny ga-
zety Ny Valosoa Vaovao
an-taratasy kosa ny: ga-

Kômity Olympika Malagasy (COM) 

Mitaky hanamboarana fotodrafitrasa ho an’ny taranja rehetra 

Taorianan’ny AG na Fivo-
riambe 2022 nataony ta-
min’ny 01 mey 2022 teo
dia nitafa fohy tamin’ny
mpanao gazety, teny
amin’ny toerana fanao-
vana fampiofanana eny
amin’ny tennis Ivandry, ny
Kômity Olympika Mala-
gasy (COM) notarihan’ny
filohany Randrianasolo-
niaiko Siteny, ka nanam-
bara ôfisialy ho fantatry ny
fitondram-panjaka anke-
hitriny, fa tsy ny taranja
baolina kitra ihany akory
no hifaninanana amin’ny
Lalaon’ny nosy 2023, fa
misy taranja maromaro,
ka mendrika ny hanam-
boarana fotodrafitrasam-
panatanjahantena hanao-
van’izy ireo fanazaran-
teny ihany koa ireto ta-
ranja hafa ireto ary tokony
hosokafana daholo ihany
koa ireo Dojo ao amba-
nin’ny Gradin Mahama-
sina, izay nakatona tamin’
ny fanamboarana an’ity

kianja ity. 
Ho an’ny Kômity Olym-
pika Malagasy dia tokony
hiditra amin’ny fampivon-
dronana hanomanana an’
io lalaon’ny Nosy io avo-
koa ny athlteta Malagasy
rehetra fara-fahatarany
amin’ny volana jona 2022.
Ankoatr’izany, nisonga-
dina ihany koa fa “tsy ale-
hany" ny politikan'ny fi-
tondra Andry Rajoelina
amin’ny fanamboarana
foto-drafitrasa ho an'ny fa-

natanjahantena, hoy i Si-
teny Randrianasoloniaiko,
Prezidà-ny COM ary tsy
hahafahan'ny tanora ma-
lagasy miofana ara-poto-
ana, kanefa isika handray
ny Jeux des îles (JIOI)
amin'io taona 2023 ho avy
io. Notsindrian'i SITENY
manokana ihany koa ny
tsy fisian'ny mangaraha-
raha, tamin'ireny fanam-
boarana stades, na kianja
lazaina fa manara-penitra
manerana an'i Madagasi-

kara ireny. Nokianiny koa
ny tsy fisian'ny ady hevitra
eo amin'ny sehatry ny Fi-
renena, ny  amin'ny ho
avin'ny Fanatanjahantena
eto amintsika. Na ny filo-
ha, na ministra tompon’
andraikitra Tinoka Roberto
dia samy tsy ao, amin’ity
resaka fanatanjahantena
eto amintsika ity, maha-
tonga ny fitrangan’ny ola-
na toy izao.

Rainilita


